Qorti tal-Appell Kriminali
Onor. Imhallef Dr. Edwina Grima LL.D.

Appell Nru: 368/2014
I1-Pulizja

Vs

Mario Zammit
Iben il-mejjet Anthony u Carmen nee’ Micallef, imwieled Pieta nhar 1-14 ta’
Ottubru 1972, residenti 17, Alley 5, Main Street, Siggiewi detentur tal-karta ta’l-
identita bin-numru 475672M

[lum, 25 ta” Gunju 2021,

Rat l-akkuzi dedotti kontra l-appellant, Mario Zammit akkuzat quddiem il-Qorti tal-
Magistrati (Malta) bhala Qorti ta” Gudikatura Kriminali talli f-14 ta” Mejju 1999, u fl-

ahhar tlett snin ta” qabel din id-data:

1. Forna jew ipprokura jew offra li jforni jew li jipprokura d-droga eroina,
specifikata fl-ewwel skeda tal-Ordinanza dwar il-Medic¢ini Perikoluzi Kap.
101 tal-Ligijiet ta” Malta lill-persuna jew persuni jew ghall-uzu ta’ persuna jew
persuni minghajr ma kellu licenzja mill-President ta’ Malta, u minghajr ma
kien awtorizzat bir-regoli tal-1939 ghall-Kontroll Intern tad-Drogi Perikoluzi
(G.N. 292/1939), jew minn xi awtorita moghtija mill-President ta” Malta, li
jforni d-droga u minghajr ma kien fil-pussess ta’” awtorizzazzjoni ghal-
importazzjoni jew ghall-esportazzjoni mahrug mit-Tabib Principali tal-Gvern,
skond id-dispozizzjonijiet tas-sitt Tagsima tal-Ordinanza msemmija, u
minghajr ma kellu licenzja jew kien xort’ohra awtorizzat li jimmanifattura jew
iforni d-droga msemmija u minghajr ma kellu licenzja li jipprokura l-istess
droga u dan bi ksur tar-regolament 4 tar-Regolamenti tal-1939 ghall-Kontroll
Intern tad-Drogi Perikoluzi (GN 292/1939), kif sussegwentement emendati u



bi ksur tal-Ordinanza dwar il-Medic¢ini Perikoluzi, Kap 101 tal-Ligijiet ta’
Malta;

2. Talli fl-istess data, hin, zmien u ¢irkostanzi, kellu fil-pussess tieghu d-droga
eroina specifikata fl-ewwel skeda tal-Ordinanza dwar il-Medic¢ini Perikoluzi
Kap. 101 tal-Ligijiet ta’ Malta lill-persuna jew persuni jew ghall-uzu ta’
persuna jew persuni minghajr ma kellu licenzja mill-President ta” Malta, u
minghajr ma kien awtorizzat bir-regoli tal-1939 ghall-Kontroll Intern tad-
Drogi Perikoluzi (G.N. 292/1939), jew minn xi awtorita moghtija mill-
President ta’ Malta, li jforni d-droga u minghajr ma kien fil-pussess ta’
awtorizzazzjoni ghall-importazzjoni jew ghall-esportazzjoni mahrug mit-
Tabib Princ¢ipali tal-Gvern, skond id-dispozizzjonijiet tas-sitt Taqgsima tal-
Ordinanza msemmija, u minghajr ma kellu licenzja jew kien xort’ohra
awtorizzat li jimmanifattura jew iforni d-droga msemmija u minghajr ma
kellu licenzja li jipprokura l-istess droga u dan bi ksur tar-regolament 4 tar-
Regolamenti tal-1939 ghall-Kontroll Intern tad-Drogi Perikoluzi (GN
292/1939), kif sussegwentement emendati u bi ksur tal-Ordinanza dwar il-
Medicini Perikoluzi, Kap 101 tal-Ligijiet ta” Malta, liema droga instabet {'tali
¢irkostanzi li juru li ma kienitx ghall-uzu esklussiv tieghu;

3. U aktar talli fl-14 ta” Mejju 1999 u matul l-ahhar sitt xhur ta” qabel din id-
data kellu ghandu fil-pussess tieghu u jew zamm arma tan-nar u/jew
munizzjon minghajr licenzja tal-Kummissarju tal-Pulizija u dan bi ksur tal-
Artikolu 3(1) tal-Kap. 66 tal-Ligijiet ta” Malta
Rat is-sentenza tal-Qorti tal-Magistrati (Malta) bhala Qorti ta’ Gudikatura Kriminali
tat-23 ta’ Settembru 2014, fejn il-Qorti wara li rat it-Taqgsimiet IV u VI, 1-Artikoli
22(1)(a), 22(2)(b)(i) u 29 tal-Kap. 101 tal-Ligijiet ta” Malta, 1-Artikoli 17(f) u (h) tal-
Kap. 9 tal-Ligijiet ta” Malta, 1-Artikolu 3(1) tal-Kap. 66 tal-Ligijiet ta’ Malta u r-
Regolamenti 4 u 9 tal-GN 292/1939, fuq ammissjoni, sabet lill-imputat hati tal-
imputazzjonijiet kollha migjuba kontra tieghu u kkundannatu ghal piena ta” sitt (6)
xhur prigunerija effettiva u multa ta’ tmin mitt Euro (€800), li bl-applikazzjoni tal-
Artikolu 14(2) tal-Kap. 9 tal-Ligijiet ta’ Malta, tista’ tithallas b’rati mensili u
konsekuttivi ta” hamsin Euro (€50). L-ewwel pagament ghandu jsir fi Zmien xahar
mid-data 1i fiha 1-hati jiskonta l-piena karcerarja li giet bis-sentenza erogata, u ghal
dan il-fini r-Registratur ghandu jivverifika mal-awtoritajiet karcerarji din id-data.
Pero jekk il-hati jonqos li jhallas pagament wiehed, il-bilanc¢ jigi dovut minnufih u jigi
konvertit fi prigunerija bir-rata ta’ gurnata habs ghal kull hamsa u tletin Euro

(€35.00) jew parti minnhom dovuti



Rat ir-rikors tal-appell ta” Mario Zammit, ipprezentat fI-01 ta” Ottubru 2014, fejn talab
lil din 1-Qorti tirriforma s-sentenza appellata billi tikkonfermaha f'dik il-parti fejn
huwa gie misjub hati tal-akkuzi kollha dedotti kontra tieghu, tirriformaha f'dik il-
parti fejn gie kkundannat ghal terminu ta” prigunerija ta” sitt xhur effettivi, u

konsegwentement tipprovdi ghal piena aktar miti u idoneja fi¢-¢irkostanzi.

Rat it-talba maghmula mill-appellant sabiex din il-Qorti fit-termini tal-artikolu 8(2) u
(3) tal-Kapitolu 537 tal-Ligijiet ta” Malta tassumi l-funzjonijiet ta’ Qorti dwar id-
Droga u dan wara li dahhlu fis-sehh l-emendi ghall-imsemmi artikolu 8 permezz tal-

Att XXXII tal-2018.

Rat id-digriet ta’ din il-Qorti moghti nhar il-15 ta” Novembru 2019 fejn gie deciz
hekk:

Ghaldagstant, peress illi f'dan l-istadju il-Qorti tinsab sodisfatta illi l-kundizzjonijiet
elenkati fl-Artikolu 8(1) u (2) tal-Kap. 537 tal-Ligijiet ta’ Malta jissussistu, ged tilga’
t-talba tad-difiza u ged tassumi l-funzjoni ta’ Qorti dwar id-Droga u tirreferi lill-
appellant guddiem il-Bord ta’ Riabilitazzjoni ta’ Persuni li Ngabdu bid-Droga ai
termini tal-Artikolu 8(3) tal-istess Kapitolu 537

Rat illi nhar is-26 ta Frar tas-sena 2021 il-Bord tar-Riabilitazzjoni ta” Persuni li
Ngabdu bid-Droga ipprezenta r-rapport konklussiv tieghu fejn issottometta illi 1-

appellant issodisfa il-process ta’ riabilitazzjoni u kien temm l-istess b’success.!

Semghet ix-xiehda tas-Senior Social Worker Joanna Buhagiar Fiott fejn ikkonfermat il-

konkluzjonijiet tal-Bord?.

Rat n-nota ipprezentata fid-09 ta’ Gunju 2021, mir-Registratur tal-Qorti fuq ordni ta’
din il-Qorti minn fejn jirrizulta illi l-appellant ma ghandux proc¢eduri penali ohra
pendenti u allura is-subartikolu (6A) tal-Artikolu 8 tal-Kapitolu 537, ma jsibx

applikazzjoni f'dan il-kaz.
Rat l-atti tal-kawza u d-dokumenti hemmhekk ezebiti.

Rat il-fedina penali aggornata tal-appellant.

! Ara folio 298 et seq tal-atti processwali.
2 Folio 301.



Semghet trattazzjoni.
Ikkunsidrat:

Illi fl-appell minnu ntentat l-appellant iressaq aggravju wiehed marbut mal-piena
erogata mill-Ewwel Qorti fejn talab allura lil din il-Qorti timponi piena aktar miti
fuqu tenut kont tal-ammissjoni minnu rregistrata, it-trapass konsiderevoli taz-zZmien
mill-kummissjoni tar-reati lilu addebitati, I-koperazzjoni minnu fornita lil pulizija
tant illi giet applikata favur tieghu I-mitigazzjoni fil-piena mahsuba fl-artikolu 29 tal-
Kapitolu 101 tal-Ligijiet ta” Malta, u finalment fid-dawl tar-riforma kompluta u
holistika li sehhet fil-hajja tieghu.

Ili wara li 1-Qorti ikkonvertiet ruhha f'Qorti dwar id-Droga, u fid-dawl tar-rapport
pozittiv moghti mill-Bord ta” Riabilitazzjoni ta” Persuni li Nqabbdu bid-Droga, tqies

illi l-aggravju imqajjem mill-appellant jisthoqqlu akkoljiment.

Illi mir-rapport tal-Bord u fid-dawl tal-konsiderazzjonijiet maghmula mill-Qorti fid-
digriet taghha tal-15 ta” Novembru 2019, jirrizulta illi l-appellant huwa kandidat
idoneju sabiex fil-konfront tieghu jigu applikati d-dettami tas-subartikoli (7) u (8) tal-

Kapitolu 537 1i jiddisponu testwalment:

(7) Fil-kazijiet fejn jissejhu lura kazijiet ohra skont it-termini tas-
subartikolu (6) il-Qorti tista’, minkejja kull lig¢i ohra, fil-kaz fejn persuna
tinsab hatja, tiddeéiedi li ma tapplikax it-terminu minimu mandatorju ta’
prigunerija jew l-eskluzjoni tal-applikazzjoni tal-ordni ta’ probation jew
tas-sospensjoni ta’terminu ta’ prigunerija applikabbli ghal xi reat li, fir-
rigward tieghu, il-persuna akkuzata tinsab hatja:

4

Izda 1-Qorti ghandha tieqaf milli tapplika t-terminu minimu mandatorju ta
prigunerija jew l-eskluzjoni tal-applikazzjoni tal-ordni ta’ probation jew
tas-sospensjoni ta’ terminu ta’ prigunerija fil-kaz biss li tkun sodisfatta fuq
bilané ta’ probabbiltajiet li r-reat li dwaru I-persuna akkuzata nstabet hatja
kien prinéipalment attribiwibbli ghad-dipendenza taghha fuq id-droga.

(8) Fl-ghoti tas-sentenza fil-kazijiet li ghalihom japplikaw is-subartikoli (5),
(6) u (7), il-Qorti tista’ wkoll tordna li kull reat li dwaru l-persuna akkuzZata
nstabet hatja, minbarra reat li ghalih il-persuna akkuzata inghatat sentenza
ta’ prigunerija minghajr l-applikazzjoni tal-artikolu 28A tal-Kodiéi
Kriminali, m’ghandux jittiehed f'konsiderazzjoni ghall-finijiet tal-hrug ta’
certifikat tal-kondotta skont 1-Ordinanza dwar i¢-Certifikati tal-Kondotta
wara li jghaddi perjodu li jkun minimu ta’ sena u massimu ta’ tliet snin mid-
data tas-sentenza tal-Qorti sakemm il-hati ma jsirx recidiv.



[lli mid-dokumenti annessi man-nota tal-Bord tar-Rijabilitazzjoni, u li hija datata s-26
ta” Frar 2021, jirrizulta illi illum l-appellant hareg kompletament mill-vizzju tad-
droga, huwa bniedem rijabilitat u l-kampjuni tal-urina mehuda regolarment dejjem
taw rizultat negattiv ghall-uzu ta’ sustanzi stupefacenti. Illum l-appellant huwa
ragel tal-familja, b’'impjieg fiss u hajja stabbli. Illi I-Qorti ma tistax tinjora lanqgas illi
ir-reati addebitati lill-appellant u li taghhom gie misjub hati jirrisalu ghas-sena 1999.
F'dak iz-zmien huwa kien vittma ta’l-abbuz ta’ droga. Tul is-snin li segwew, izda
ghamel l-almu tieghu biex johrog minn dan l-abbuz u jidher illi issa ilu Zmien twil
ma jabbuza mid-droga. F'dak iz-Zmien ukoll l-appellant kien ghen lil pulizija fl-
investigazzjonijiet tant illi gie applikat favur tieghu dak dispost fl-artikolu 29 tal-
Kapitolu 101 tal-Ligijiet ta” Malta.

Ili din il-Qorti tqis ukoll illi l-appellant ma kellux kazijiet ohra fejn gie akkuzat

b’reati simili ghal dawk lilu addebitati fil-prezenti istanza.

Ghalhekk tenut kont ta” dan kollu, il-Qorti hija tal-fehma illi f'dan il-kaz, ghandu
japplika 1-Artikolu 8(7) tal-Kap. 537 tal-Ligijiet ta” Malta u l-proviso tal-istess sub-
artikolu b’dan ghalhekk illi la darba I-Qorti hija sodisfatta illi r-reat li dwaru I-
appellant gie misjub hati kien prin¢ipalment attribwibbli ghad-dipendenza tieghu
fuq id-droga, ser tieqaf milli tapplika t-terminu minimu mandatorju ta’ prigunerija
jew l-eskluzjoni tas-sospensjoni tat-terminu ta’ prigunerija, altrimenti applikabbli
ghar-reat odjern. Tqis ukoll illi fid-dawl tan-natura serja tal-imputazzjoni li dwarha 1-

appellant instab hati, sentenza ta” prigunerija sospiza hija l-piena idoneja.

Ghal dawn il-motivi il-Qorti taqta” u tiddeciedi billi wara li rat l-artikolu 8(7) tal-
Kapitolu 537 tal-Ligijiet ta” Malta, tirriforma s-sentenza appellata billi tikkonfermaha
fejn l-appellant gie misjub hati tal-akkuzi lilu addebitati izda tvarja il-piena inflitta,
tghaddi ghalhekk biex tikkundanna lill-appellant Mario Zammit ghall-perijodu ta’
sitt (6) xhur prigunerija, li bl-applikazzjoni tal-artikolu 28A tal-Kapitolu 9 tal-Ligijiet
ta” Malta dan il-perijodu ta’ prigunerija ged jigi sospiz ghal zmien sena (1) mil-lum.
Tikkundanna inoltre l-appellant ghal hlas ta” multa ta” €600. Tikkonferma s-sentenza
appellata fil-bqija.



[I-Qorti ged twissi lil hati bil-konsegwenzi skont il-ligi jekk huwa jikkometti reat

iehor matul il-perijodu operattiv ta” din is-sentenza.

II-Qorti tordna wkoll illi dan ir-reat m’ghandux jittiehed in konsiderazzjoni ghall-
finijiet tal-hrug ta’ certifikat tal-kondotta skont 1-Ordinanza dwar i¢-Certifikati tal-
Kondotta u dan fid-dawl tad-dettami tas-subartikolu (8) tal-artikolu 8 tal-Kapitolu
537 tal-Ligijiet ta” Malta.

(ft) Imhallef

Vera Kopja

Jocye Agius

Deoutat Registratur



